
GOUVÈNÈ CUOMO MANDE GOUVENMAN FEDERAL POU YO PREZANTE YON PLAN ASENISMAN 

ANVIWONMAN KONPLÈ POU PLUM ISLAND EPI BAY ETA A DÈNYE EVALYASYON ANVAN YO VANN 

New York State Department of Environmental Conservation Soulve Kesyon Jete Fatra ak 

Kontaminasyon Dlo Souteren nan Plum Island nan Lane 2010 ki pa Jwenn Solisyon Definitif 

 

Gouvènè Andrew M. Cuomo te voye yon lèt jodi a pou U.S. Department of Homeland Security (DHS) ak 

General Services Administration (GSA) pou mande toulede ajans yo pou soumèt yo ak yon òdonans sou 

konsantman ki mande yo prezante yon plan asenisman anviwonman konplè pou Plum Island nan Konte 

Suffolk epi bay Eta a dènye evalyasyon sou eta Zile a anvan yo vann li.  Nan mwa avril 2010, New York 

State Department of Environmental Conservation (DEC) te enfòme gouvenman federal la sou yon 

kantite pwoblèm anviwonman grav ki te sipoze rezoud anvan yo vann oubyen transfere pwopriyete a. 

 

Pou kounye a, Plum Island se pwopriyete gouvenmean federal la epi se la ou jwenn Plum Island Animal 

Disease Center (PIADC). Gouvenman federal la te pibliye lotre jou Dèye Enonse Repèkisyon sou 

Anviwonman ak  Kontrandi Desizyon pou yo ka fè vant piblik zile a malgre li pa janm reponn ak enkyetid 

Eta a, sa ki ogmante danje pou ekonomi ak anviwonman kominote vwazen yo. 

 

“Sou twa dènye ane ki sot pase yo, Eta New York te soulve kesyon danje anviwonman grave ki ka rive 

nan Animal Disease Center gouvenman federal la nan Plum Island ki pa finn rezoud,” te deklare Gouvènè 

Cuomo. “Anvan yo kontinye ak pwosesis pou vann Plum Island lan, Washington dwe aji epi siyen yon 

òdonans sou konsantman kap gen fòs obligatwa kap bay plan detaye li pou asenisman Zile a epi bay Eta 

a otorite sipèvizyon pou asire l travay la fèt jan l dwe fèt la. Pou sekirite moun Long Island, nou pa kapab 

kite Zile a vann san sant kontwòl maladi bèt la ak zòn nan vwazinaj yo pa resevwa yon enspeksyon ak 

asenisman konplè.” 

 

Nan lane 2010, DEC te idantifye yon kantite pwoblèm ki gen pou wè ak dechaj, bilding ak lòt zòn sou sit 

la epi kontaminasyon posib dlo souteren yo. Apre plizyè enspeksyon DEC te fè sou sit la, yo te jwenn 

PIADC pa te jere pwopriyete a ni jete fatra ni adopte yon pwosedi kontwòl ak tès kalite apwopriye pou 

dechè laboratwa. Kòm konsekans, DHS fenk egzekite yon òdonans sou konsantman ki abòde divès kalte 

pwoblèm ki gen pou wè ak jan fatra jere sou sit la. Lèt Gouvènè a mande gouvenman federal la mennen 

yon envestigasyon total epi rezoud kesyon kontaminasyon posib la anvan vant posib zile a pou ka 

pwoteje moun Long Island kont danje pou sante yo, anviwonman ak ekonomi. 

Ou ka jwenn lèt Gouvènè a isit la: 

http://www.governor.ny.gov/assets/documents/93013PlumIslandLetter.pdf  

 

Kongrèsman ameriken Tim Bishop te di konsa, “Pwoblèm anviwonman Plum Island Eta New York 

idantifye yo limite seryezman pri potansyèl zile a te ka mande nan yon vant ozanchè,” te deklare 

Kongrèsman Tim Bishop. “Mwen pral kontinye travay nan Kongrè a pou elimine egzijans ki vle pou zile a 

vann epi jmwen kontan lidèship Gouvènè a nan ede pwoteje enterè moun Long Island.” 

 

Senatè Kenneth LaValle te di konsa, “Mwen felisite gouvènè a pou garanti li bay gouvenman federal la 

ap pran responsablite asenisman  Plum Island.” 

 

Egzekitif Konte Suffolk Steve Bellone te di konsa, “Mwen fyè pou m kanpe ak Gouvènè Cuomo, pandan l 

ap mande Department of Homeland Security ak U.S. General Services Administration pou yo ede 

netwaye Plum Island epi, sitou, abòde pwoblèm sante yo eta a te soulve gen twazan pase. Gouvènè 

Cuomo se yon vre defansè pou Konte Suffolk epi yon lòt fwa ankò li montre angajman li pou rezidan 

Konte Suffolk atravè apèl li fè bò kote ajans apwopriye yo pou garanti tout risk sanitè pral envestige nèt 

epi rezoud anvan yo vann Plum Island.” 

 

Lejislatè Konte Suffolk Al Krupski te di konsa, “Mwen vle remèsye Gouvènè Cuomo dèske li pran 

pwoblèm sa sou kont li kote li rekonèt sansiblite anviwonman East End lan. Gouvenman Federal la dwe 

pran responsablite yo pou degradasyon anviwonman ki te rive pandan plizyè ane epi se responsablite yo 

pou rezoud sa; nou pa dwe kite yo rejte responsablite a sou lòt moun.” 

 

Southold Supervisor Scott Russell te di konsa, “Pwoteksyon Plum Island lan ap kòmanse ak asenisman ak 

restorasyon Plum Island. Mwen gen anpil rekonesans pou Gouvènè Cuomo pou atansyon li bay 

pwoblèm sa.” 

### 

 

W ap jwenn lòt nouvèl nan sit wèb  www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


